«Дүниежүзі тарихы» пәні бойынша 8 сынып оқушысының өзіндік жұмысының жоспары
Құрастырушы: Аманкулова Жанар Абдукаримовна «Алгорифм» физика –математикалық лицей» тарих пәнінің мұғалімі, Алматы қаласы Білім басқармасы ҚББЖТҒӘО қолдауымен ұсынылды.
	Бөлімі:
	2-бөлім.
Бірінші дүниежүзілік соғыс: себептері мен салдары


	Сабақтың нөмірі:

	4-сабақ

	Сабақтың тақырыбы:
	§5 Бірінші дүниежүзілік соғыстың себептері қандай? Жетекші капиталистік елдер арасындағы қайшылықтар. Бірінші дүниежүзілік соғыстың шығу себептері.

	Мақсаты:
	Бірінші дүниежүзілік соғыстың алғышарттары мен себептерін айқындау;

	Күтілетін нәтиже:
	· бірінші дүниежүзілік соғыстың алғышарттары мен себептерін анықтайды.
· әскери-саяси одақтардың құрылуы мен мақсаттары мен мүдделерін  салыстырады, тұжырым жасайды.
· тарихи оқиғаларға баға береді.
 

	Ресурстар:
	«Дүниежүзі тарихы» оқулығы 1-бөлім Мектеп 2019жыл 27-32 - беттер

	Сабақ барысы:
	          Германия дүниежүзін отарлық бөлісуде өзін шет қалғандай сезініп, біресе Ұлыбританиямен Францияға қарсы одақ құруға ұмтылды, біресе басқа елдермен Ұлыбританияны континенттік оқшаулап тастауға тырысты, және ол осы әрекеттерінің бәрін бір мезгілде қатар жүргізді деуге болады.  Бірақ Ұлыбритания француздармен жақсы қарым қатынас орнатты, ал француздардың мүдделеріне Ресейде қосылды. Нәтижесінде Европаның ортасында тұйықта қалған Германия үшін барынша әлсіз Австро-Венгрия және Италиямен одақтасудан басқа таңдау қалмады. Осылайша 1882 жылы Үштік Одақ дүниеге келген болатын. Кейінірек оны төрттік одақ деп те атаған болатын. ХІХ ғ. аяғы– ХХ ғ. басында алғашқы империалистер арасындағы қақтығыстар – болашақ дүниежүзілік соғыстың бастамалары болып өткен еді. Ол 1898 ж. испан-американ соғысы, 1899-1902 жж. ағылшын-бур соғыстары және 1904-1905 жж. орыс-жапон соғысы болатын. Бұл соғыстардың алғышарттары мен себептері әрине, бұрынырақта қалыптасқан еді, ал оның кезеңдері ХІХ ғ. соңғы ширегінен басталған барынша дамыған елдердегі еркін капитализмнің монополистік сатыға өтіп, отаршылыдықты қайта қарастыруға талпыныс жасай бастаған кезімен сәйкес келеді. Ағылшын-герман қарсыластығы халықаралық қатынастардағы негізгі қайшылық болды. Әскери-күштік ой-сана, артықшылық мәселелерін шешу және күшпен ықпал ету көп жағдайда дипломаттардың мінез-құлқы мен мемлекеттердің сыртқы саясатын айқындады. 1904-1905 жж. орыс-жапон соғысы Қиыр Шығыстағы аймақтар мен ықпал аумақтарын қайта бөлісу үшін жүрді. Нәтижесінде Жапония өзінің Оңтүстік Маньчжуриядағы ықпалын күшейтті және алдағы 1910 жылы Кореяны аннексиялау мен Қытай және Оңтүстік-Шығыс Азиядағы басқыншылығын жалғастыруға алғышарттар жасап алды. АҚШ болса осының нәтижесінде өзіне бәсекелес тауып алды. Ағылшын-герман бәсекелестігінің шиеленісуі Англияның Европадағы сыртқы саясатына өзгерістер енгізді. Ал 1904 жылы Ұлыбритания мен Франция келісімге қол қойып, ол Антанта (француз сөзі entente – келісім) деген атқа ие болды. 1907 жылы Үштік келісімнің – Антантың құрылуы. Ағылшын-француз және орыс-француз одағын Англияның Ресеймен келісімімен толықтыру арқылы Англия, Франция және Ресейдің арасындағы үш жақты одақты дүниеге келтіру ғана қалды. 1907 жылы келіссөздер нәтижесінде Иран, Ауғанстан және Тибеттегі ықпал аумақтарын бөлісу туралы ағылшын-орыс конвенциясына қол қойылды. 1907 жылы ағылшын-орыс келісіміне қол қойылып, Англия, Франция мен Ресей арасындағы Үштік Келісім –Антанта   құрылды. Европадағы күштердің ара салмағы осылай айқындалды. Үштік одақтың Антантаға қарсы тұруы көп ұзамай әлемді дүниежүзілік соғысқа әкеп тіреді.


	Тапсырмалар:
	1-тапсырма. «Борт журналы» тәсілі. Дәптерге келесі сұрақтарға өз түсінігіміз бойынша жауап беріңдер.
         Бірінші дүниежүзілік соғыстың басталуына қандай мемлекеттер ықпал етті? Неліктен? 
        Берілген тақырып бойынша маған не белгілі? 
        Мен қосымша не білемін?

2-тапсырма. Дәптерге түсіндірме сөздікті орындаңдар;
Ағылшын-герман қарсыласуы, жергілікті соғыстар, ультиматум


	
	3-тапсырма « Жылдам сұрақтар»  стратегиясы. Оқиғаны уақытымен сәйкестендір.

1. Испан-американ соғысы?                        1892 ж
2. Ағылшын-бур соғыстары?                      1907 ж
3. Орыс-жапон соғысы?                              1899-1902 жж
4. Француз-прусс соғысы?                          1898 ж
5. Үштік Одақ құрылды?                             1904-1905 жж
6. Антанта құрылды?                                   1870-1871 жж


	Кері байланыс:
	«Үш мәселе, бір әрекет» тәсілі бойынша бүгінгі сабақтағы маңызды үш мәселені және соған байланысты өз әрекетіңді жаз.
	Мен үшін маңызды үш мәселе
	Менің әрекетім

	1.
2.
3.
	1.




	Үйге тапсырма
	1. « § 5 Жетекші капиталистік елдер арасындағы қайшылықтар. Бірінші дүниежүзілік соғыстың шығу себептері» тақырыбын оқу.
[bookmark: _GoBack]2. «Үштік Одақ» пен «Антантаның» құрамындағы елдерді және олардың мақсаттарын көрсететін кесте құрастыру 



